
Е.Я. ФОРТУНАТОВА 

 

 

 

 

 

 

КЫЧЫРАР БИЧИК 

II БӦЛӰК 

 

 

 

 

 

 

 

 

 

 

 

 

 

ОГИЗ 

НОВОСИБИРСК 

1937 

 



Е.Я. ФОРТУНАТОВА 

 

 

 

БАШТАМЫ ШКОЛДЫҤ 

ЭКИНЧИ КЛАССКА 

 

 

КЫЧЫРАР БИЧИК 

ЭКИНЧИ БӦЛӰК 

 

 

 

 

 

 

 

 

 

 

 

 

 

ОГИЗ 

НОВОСИБИРСК 

1937 

 



Е.Я. ФОРТУНАТОВА 

 

 

 

 

 

КНИГА ДЛЯ ЧТЕНИЯ 

 

ЧАСТЬ ПЕРВАЯ 

 

ДЛЯ ВТОРОГО КЛАССА  

НАЧАЛЬНОЙ ШКОЛЫ 

 

НА ОЙРОТСКОМ ЯЗЫКЕ 

 

 

 

 

 

 

 

 

 

ОГИЗ 

НОВОСИБИРСК 

1937 

 



Бӧӧрилер. 

 

–  Мениҥ таадам агаш каруулдап турган. Ол бир катап айлы јаар јанып 

клееткен. Караҥуй тӱжип келди. 

Кенерте таадам бӧӧрилер улужып јатканын укты. Ол базыдын 

капшайлатты, је улужып јатканы там јууктап клееткендий болды. Таадам јол 

ло јӱгӱрди. Айландыра кӧрди. Кийнинде јалтыражып јаткан кичинек неме 

кӧрӱнди. Бӧӧрилердиҥ тижи канайда кыјыражып јатканын ол угып алды. 

Таадам узун чиби јаар јӱгӱрип барала, алдындагы будактаҥ тудунып чыга 

берди. Бӧӧрилер оныҥ агашка чыгып калганын кӧрӧлӧ, тура тӱштилер. Бир 

канча бӧӧри кийин будына тургылап чибиге карайлап турды.  Таадам оноҥ ӧрӧ 

чыкты. Бӧӧрӱлер каҥзырып чибиниҥ терезин кемирип турдылар. 

Тӱн киргени удай берди. Таадам мында таҥ атканча, отуратанын билип 

алды. Бийиктей чыгып алала, будакка отурып алды. Салкын келди, чибиниҥ 

бӱри јайканыжа берди, таадамныҥ бӧрки чачыла берди. Бӧӧрилер 

тумчуктарын ӧрӧ кӧдӱрип алган, кыҥзыжып отурды. Таадам будактаҥ бектеп 

тудунып алган отурды, чиби дезе салкынга јайканып, бӧкӧйип турды. 

Таадам ондо таҥ атканча отурды. 

Эртен тура бӧӧрилер јоголо берди. Таадам чибинеҥ тӱжип алала каруулга 

јадатан турачагы јаар барды. 

–  Сен канайттыҥ? – деп эмегени кыйгырып чыкты. 

–  Мен бӱгӱн бӧӧрилер-ле кожо кондым –  деп, таадам арайдаҥ-ла айдала 

тактаныҥ ӱстӱне јада берди. 

 

Бӧӧрӱни кӧк боро болгоны керегинде согып јаткан эмес, еой јигени 

керегинде согып јат. 

Бӧӧриде тон бар, оны ого јаба кӧктӧп салган. 

 

 

 



Согыш. 

(Чын болгон неме). 

 

Бу изӱ јерде болгон. Мен негрлар-ла кожо јаттым. Кенетке мен урак јерде 

јалаҥныҥ буйволын кӧрдим. Ол бажын тӧмӧн салып ийген чокыр пардыҥ 

јанында айланыжып туры. Буйволдыҥ эдинеҥ кан агып туры. 

Согыжып јатканын кӧрӧргӧ туругар ба – деп негр кыйгырды. – Ондый 

болзо, агашка чыгыгар. 

Негрлар агашка чыгарга киске ошкош. Олор мени база алып чыктылар. 

Бис будактарга отурып алала, кӧрип отурдыбыс. 

Пар отурды, улуп турды, буйвол дезе айланыжып турды. Онойдо бир 

канча минут ӧтти. Кенетке буйвол парга чурада калыды, парды бойыныҥ 

мӱӱзи ле кадады. Пар буйволго калып чыгала тууразынаҥ азузы ла тиштеп 

алды. Оныҥ кийнинде ол оноҥ тоголоно берди, оныҥ кийнинде мен јанысла 

оныҥ чоокыр  терези канайда ӧлӧҥдӧ јылтырап јатканын кӧрдим. 

Пар бастра кӱчин јууп алала, кыйгырып, буйволдыҥ бажын јаар калыды. 

Буйвол јоон мойнын тӧмӧндӧдип, парды мӱӱзине илип алды. Ол мӱӱзи ле 

силкиди, пар дезе оны тырмактап тиштеп турды. Буйвол парды минут кирези 

мӱӱзинде тудып турала, оныҥ кийнинде бажын тӧмӧндӧтти, оны јер јаар 

чачты. Арай тизеленип тизези ле бастра бойыныҥ, уур сыны ла јерге јаба 

базып алды. 

Огырыш... багырыш... Киске чылап узада тартып маарыды. Буйвол бош 

бажын јайкап мӧӧрӧп окшып бустап турды. Буттары оныҥ калтыражып турды. 

Пардыҥ ӱни тамла уйадап братты. Буйвол дезе окшып оны туйгагы ла тепсеп 

турды. 

Качан буйволдыҥ каныркап турары јоголо берерде, ол токынай берди. 

Оныҥ јаан эди бастразы калтыражып турды. 

Кенетке ол ачулу чӧйӧ бустап тура берди. 

Мынзы тижи буйвол, -деп, меге бир негр шымырап айтты. 

Ол боозузын кыйгырып јат. Кӧрзӧгӧр. 



ОЛ колын кичинек кара неме јаар улады онзы койу ӧлӧҥниҥ ортозында 

јадары. Буйвол тентилирип боозудыҥ јанында келди. Онызы турып чыгарда,  

 

Ак-кийиктиҥ балазы. 

 

Эмеля Лысколо экӱ ӱч кӱнниҥ туркунына басты, је басканы тегин ле неме 

болды: боозулу ак-кийик учурабады. Ол дезе оору јеени Гришуткага сап-сары 

ак-кийиктиҥ ббалазын таап берер болгон. 

Тӧртинчи-ле кӱнде олор ајаарбас јанынаҥ боозулу ак-кийиктиҥ иззине 

учурадылар. 

«Боозулу ак-кийик туры» –  деп, Эмеля, ӧлӧҥдӧ јаан ла кичинек ак-

кийиктиҥ изин кӧрип турала сананды. Бараксаным Лыско бедире олорды. 

Ак-кийик аҥчыны удаганнаҥ бери сезип салган эмтир, ол оныҥ кайдаар 

барып јатканын кетеп кӧрип турган. 

«Энези мени боозунаҥ ураадып јат» -деп эмештеҥ јууктап клееделе 

Эмеля сананды. 

Качан карган ӧбӧгӧн ак-кийикти адарга шыкаарда, онызы чеберленип бир 

канча маҥтап барала, база тура тӱшти. Эмеля мылтыгын алганча базала 

јууктап эҥмектеди. 

Ак-кийик ӧлтиртерине килебей онынчы катап аҥчыны балазынан 

ураадарга сӱмеленип турды. Карган Эмеля ӧбӧгӧн ак-кийике чугулданып та 

турза, је ак-кийиктиҥ јалтанбазына кайкап турды. Лыско ээзи ле кожо 

эҥмектеп браатты. Качан оныҥ кӧзине ак-кийик кӧрӱнбей барарда, Лыско 

онызына бойыныҥ изӱ тумчугыла ла чебер тийип ийди. Карган ӧбӧгӧн 

айландыра кӧрӧлӧ отура берди: одыс кулаш кирези јерде оныҥ ӱч кӱнге 

бедиреп јӱрген сап-сары бозузы мында туры. Онызы бир канча неделе болгон 

јараш бозуу эмтир,  тӱги сары, буды-колы чичкечек эмтир. Јараш базып кайра 

бурып алган туры. Бӱрди бийиктеҥ ӱзе тартып аларга сананарда, ол чичкечек 

мойнын чӧйип турды. 



Аҥчы мажызын еайра тартып алала, кичинек аҥныҥ бажына шыкады. 

Јебу минутта карган аҥчыныҥ сагыжына энези канайда балазын корулаганы 

кирди. 

Ол сагыжына кирип келерде, мылтыгын божодып ийди. Ак-кийиктин 

балазы дезе чырбагалдыҥ јанында базып, јалбракты ӱзип јип турды. Эмеля 

сыгырып ийерде, кичинек аҥ агаштыҥ ортозы јаар маҥтай берди. 

Кӧрзоҥ маҥчызы кандый? – деп сананып кӱлӱмзиренеле карган ӧбӧгӧн 

айтты. – Јаҥыс ла кӧрип калдыбыс:саадак огындый тӱрген маҥтай берди 

Лыско, бистиҥ ак-кийигибис. Је ол јӱгӱрӱк кӧӧркийге база эмеш ӧзӧргӧ керек. 

Экинчи кун Эмеля бойыныҥ туразына јууктап клаатты. 

–  Боозуды экелдиҥ-бе таада? –  деп Гриша сурады. 

–  Јок, Гришуха...кӧрӧрин... кӧрдим... 

–  Сап-сары эмтир бе? 

–   Бойы сап-сары, оозы дезе кара.... Мен адарга шыкагам. 

–  Јастра аттыҥ ба? 

–  Јок, Гиршуха, кичинек аҥга карузыдым... энезине карузыдым... 

Сыгырып ийеримде ле, боозу капшагай маҥтай берди, јаҥыс ла оны кӧрип 

калдым. Кулугур маҥтай бербей кайтты! 

Качан олор уйуктаарга јада берерде, оору уулчак уйуктап браадала, 

карган ӧбӧгӧннӧҥ канча-канча-катап сурады: 

–  Боозу онойдо маҥ тай берди-бе? 

–  Сап-сары-ба? 

–  Кӧдрӧзи сап-сары, јаҥыс-ла оозы-ла база туйгактары кара. 

Уулчак анайып ла турала уйуктап калды, тӱнине ле кичинек сап-сары 

боозуды тӱжинде кӧрип јатты. 

Акула. 

(Куучын). 

Бистиҥ керебибис Африканыҥ јарында якорьдо турды. Кӱн сӱрекей 

јакшы болгон. Талай јанынаҥ салкын согып турган, је эҥиргери кӱнниҥ 



айалгазы кубула берди: јыту боло берди, Сахараныҥээн јеринеҥ. Печкедеҥ 

биске изӱ кейле ӱрип тургандый эзин согып турды. 

Кӱн ажар алдында капитан палубага чыгала, кыйгырды: «Сууга 

эжинеликтер!» Бир ле минутта матростор сууга калып ийдилер, сууга парус 

тӱжӱрдилер, аны буулап алала, эжинетен јер эттилер. 

Керепте олорло кожо эки уулчак болгон. Уулчактар сууга озо калыгандар, 

је паруста олорго тапчы болгон. Олор ачык талайга јарыжып эжинерге 

санадылар. 

Экилези сууга келескен чылааап мыйрындажа берди, канча-ла бар 

кӱчтериле эжинглеп, якорьдыҥ алдындагы бочонко турган јер јаар эжиндилер. 

Бир уулчак озо баштап нӧкӧрине једижеле озолоп брааткан. Је оныҥ 

кийнде соҥдоп тура берди. Уулчактыҥ адазы азыйгы артиллерист болгон, 

палубага турып алган бойыныҥ уулчагына јилбиркеп кӧрип турды. Качан 

уулчагы соҥдоп тура берерде адазы ого кыйгырды: 

–  Маргаанды алдырба јакшы тыҥыда тудын. 

Кенетке палубадаҥ кемде кыйгырды: –  «Акула!» Бис бастрабыс талайдыҥ 

коркушту немезиниҥ арказын кӧрдибис. 

Акула чип-чике уулчактар јаар келип  јатты. 

–  Кайра! Кайра! Ойто эжинегер! Акула! – деп артиллерист кыйгырды. Је 

балдар дезе аны уккан јок оноҥ ары эжингиледи, каткырыжып, кыйгырыжып 

турганы анаҥ артык јардак болды. 

Артиллерист торт ло ак байкан чылап агара берди, кыймыктанбай балдар 

јаар кӧрип турды. 

Матростор кеме тӱжурдилер, кемеге отырып алала, канчала бар кӱчиле 

уулчактар јаар эжиндилер; је олор эм тургуза ураак болды, акула дезе олордоҥ 

20 ле алтам крези болды. Уулчактар озо баштап олордыҥ нени кыйгырыжып 

јатканын укпагандар, акуланыҥ келип јатканын кӧрбӧгӧндӧр, је оныҥ 

кийнинде бирзи айландыра кӧрди. Бис ончобыс сӱрекей ачу ӧткӱн ӱн 

чыкканын уктыбыс, уулчактар эки башка эжинглей берди. 



Ол сӱрекей ачу ӧткӱн ӱннеҥ артиллерист та ойгангодый болды. Ол турган 

јеринеҥ сурт эдип уй мылтыктарга јӱгӱрди. Ол уй мылтыктыҥ оозын бурып, 

уй мылтыкка јада тӱжип шыкап алала, мылта алды. 

Кенерте канча ла кижи бар болгон ончобыс коркыган бойынча, унчыкпай 

тура бердибис, не болорын сакып турыбыс. 

Адылганыныҥ табыжы угулды, бир кӧрзӧбис артиллерист уй мылтыктыҥ 

јанында јыгылып калган, колыла јӱзин бектенип алыптыр. Акула ла 

уулчактарда не болгонын  бис кӧрбӧдибис, нениҥ учун дезе ыш бир минутка 

бистиҥ  кӧзибисти бектеп ийди. Је качан ыш суудыҥ ӱстӱне тарай берерде, 

кажыла јанынаҥ озо баштап тыҥ эмес табыш угулды, оныҥ кийнинде ол 

табыш тамла јаанады, учында кажыла јанынаҥ јардак ӱндер угулды. 

Азыйгы артиллерист јӱзин ачты, турып алала, ачык талай јаар кӧрди. 

Ӧлип калган акуланыҥ сары ичи суудыҥ коолына  кожо таштаҥдап турды. Бир 

канча минут болгон бажында, кеме уулчактарга јууктап келеле, олорды 

отыргызып, кереп јаар алып келди. 

 

Кыс-Мария. 

 

Якут улустар кыс баланы база бис чылап кыс деп айдып јадылар. Ол кыс  

бала агаштардыҥ, кырлардыҥ, суулардыҥ ортозында кичинек кӧзнӧктӱ јабыс 

турачакта јадып јат. 

Кыс Марияныҥ јаткан туразын айыл деп айдар: орооны дезе Якутия 

болор. 

Олордыҥ јаткан јеринде ончолоры аҥдап јат. Олордо аҥ аҥдаар колхоз 

бар. Аҥчылар аҥды ӧлтӱрип алала терезин кооперативка берип јат. Оноҥ дезе 

кулур, сахар, керосин, ситса-бӧс садып алып јат. Кыш башталардаҥ ала Мария 

школго јӱрди. 

Бастра Совет Союзта база онойдо ок Якутияда бичик билбес кижи јок 

болор учурлу. Кажыла кӱн эртен тура, тӱш јанынаҥ ак кардыҥ ӱстӱче кичинек 

немелер кыймыктажып келгилеп јадат. 

Мария школдо бойыныҥ нӧкӧр кызычактарла кожо отурып јат. 



Ӱредӱчи дезе балдарга јаан удабай јаан городтордогы чылап кирпичтеҥ 

јаан јаҥы школ эдер деп айтты. 

Ӱредӱчи јаан город керегинде, ол бойыныҥ јуртындагы балдарды 

ӱредерине уренип алзын деп јурт совет оны ӱредуге ийгенин куучындап јат. 

Мария, ӧскӧ до балдар куучынды угып јат. Ӱредӱчи дезе олорго Совет 

Союз керегинде, Союзта јаткан албатылар керегинде куучындап јат. 

Мария дезе ӱредӱчи јаар кӧзичегин кезе кӧрип алган угып отыры. Бӱтпей 

јат. 

«Олорго изӱ болып турган керегинде јалаҥаш јурип турган балдар бар 

эмеш-пе? Бисте дезе кыш коркушту узак, јай дезе кыска!» 

Ол дезе сооко тоҥбоско јылу тере тон кийип алган. 

Мария ончозын билип, ончозына ӱренип аларга туры. 

Кичинек Мария школдоҥ јанала, бичик алып кычырып турат. Оныҥ 

кийнинде крандаш алып алала бичип јат: 

Белен бол! 

 

Март айдыҥ сегизинчи кӱни. 

Календарь листери ле шылырайт. Ноябрь,  

декабрь, январь, февраль 

Ондогы бичиген буквалары элбеҥдейт: - 

Кара, кызыл чийӱлер кӧринет. 

Листерди энем шиҥдеди, 

Темдектӱ кӱндердиҥ толыгын бӱктеди. 

– Ол март айдыҥ сегизинчи кӱни –  

Сениҥ ле мениҥ јаан байрамыбыс. 

Сӱӱген јакшы кызычагым. 

 

Бир узбек кыс баланыҥ јӱрӱми. 

Нияз кулур булга! 

- Нияз от сал!  



Терлеп калган Нияз айылдыҥ эжигинде иштенип јат. 

________________ 

– Мен Хамре јаар барайын, – деп Нияз энезинеҥ суранып јат. 

– Бар, јаҥыс ороомдо токынап тур-ба. 

Нияз стенеде илип койгон паранджазын алды. Бастра бойы: колдоры, 

бажы, буттары паранджазына јажынып калды. Јӱзин дезе кылдаҥ эткен уула 

бӧктӧп алды. 

Нияз паранджалу барып јат. Ачарга јарабас: кӧргӧн улус јаман айдарлар. 

Хамре јаар келди. 

– Билериҥ бе – деп Хамре айтты: бистиҥ ӱй улустар јуулып турган тура 

бар, ондо јӱсти ачса кем јок. Оны клуб деп айдар. 

 

________________ 

 

Эки ӱй кижи паранджалу баргылап јат. Бӧкчӧйип калган арайдаҥ ла 

баскылап јат. Карган эмегендер болбой кайсын. 

Јаан таш тура бу туры. Кӧзнӧктӧри јаан, јарык. Бу турага уй улустар 

экилези киргиледи. Јӱзиндеги  ууларын аолгылап ийди. Олор карган эмегендер 

эмес, јаш кыс балдар. 

Јаан бийик тураныҥ ичинде столдыҥ ары јанында ӱй улустар отырглады. 

Э ткан јок орыс ӱй кижи айдып јат: 

– Паранджаны чечип алар керек. Узбек ӱй улустар јӱзи бӧктӱлӱ јӱрер 

учурлу деп карган улустар јастра айдыжып јат. Паранджадаҥ  су-кадык 

болоры ӱрелип јат. Узбек ӱй улуска ӱренерге керек. Ол тужунда јадарга јенил 

болор. Кӧрзӧгӧр, канча крези ӱй улустар јӱзи ачык јӱрип јат. Слер јаш, слер 

иштеригер. Јӱзигерди ачыгар. 

Нияз угып јат. Кайкамчыкту. О лбу киреге јетре качанда ондый куучын 

укпаган. 

_____________ 

– Нияз, сен урок-ко барып јадыҥ ба? 



Нияз бажын кекийле, оромды кечире јӱгурип јат. Сары платьялу бажында 

таакы бӧрӱктӱ. Паранджа јок. 

Јӱгӱрерге каткырынып браатты. Нияз торт башка кижи болып калды. 

– Уйат јок! –деп, буурайа берген карган ӧбӧгӧн арбанып јат. 

Ӧй-ле база! – деп бирӱзи база айдып јат. 

Је Нияз укпай јат. Ол клуб јаар јӱгӱре берди. 

Пероны колго тударга сӱрекей кӱч. Нияз он беш јыл јӱрген, качанда 

ондый неме колына тутпаган. 

Је, эмди ончозы ӧскӧриле берген, ӧскӧ јолло барар јаҥысла баштаарга 

керек болгон. 

 

Агаштаҥ тӱрген бичик келди. 

 

Агаштыҥ ортозында суу кӧдӱрилген. 

Јас келип агаштыҥ ортозында јаткандарга јаан јеткер келди. Кар капшагай 

кайылган, суулар јаандап јарадынаҥ ажа берди. Кезик јерлерде чын-ла чайык 

болды. 

Кажыла јанынаҥ биске суу кӧдӱрилгенинеҥ кӧп ӧлӱм болды деп табыш 

угулат. 

Ончозынан ла артык койондор, момондор, јалаҥныҥ чычкандары јерге 

јӱретен, јердиҥ алтында ичегенге јадатан аҥдар сӱрекей чучырадылар. Суу 

олордыҥ јаткан јерине кирген. Аҥдар эрик јокто јуртын таштап качтылар. 

Кажылары да болзо, суудаҥ кандый ла бар аргазы ла коруландылар. 

Јараттаҥ суу ажа берерде момон јердиҥ алтындагы ичегенинде арай-ла 

тумаланбады. Олјердиҥ алдынаҥ чыгып келеле, суудыҥ ӱсти  даар чомып 

чыкты: эжинип кургак јер бедреди. Амыр энчӱ болып турган јерге једип алала, 

ойто катап јерге кире берди. 

 

Агаш ортозынаҥ келген тӱрген телеграмма. 

Алтыгы јанынаҥ карды кемде кӧдӱрди, јаан казыр аҥныҥ кара бажы 

кӧрӱнди. Ол эне айу эки балазыла чыккан. Ол, ичегенинеҥ чыгала, оозын ачып 



эстеди, оныҥ кийнинде агаштыҥ ортозын јаар барды. Балдары дезе кийнинеҥ 

секирижип маҥтадылар. 

Кыштыҥ туркунына ол сӱрекей арыктаган тӱги јелбер болып калган. 

Эмди ол, сӱрекей узак уйуктаганына, торолоп калган. Ол кӧзине не ле 

учураганды ончозын јип јат: тазылдарды, былтыргы јылдыҥ ӧлӧҥдӧрин база 

јилектерин. Учурап турганда, койонокты база божотпой јат. Балдары оныҥ 

эмчегин эмип јат. 

 

Суудыҥ тожы кӧчкӧлӧп турар тужунда јети  

плотник сууды канайда кечип чыкты. 

 (Плотниктыҥ куучыны). 

 

Суудыҥ ӧрӧги јанынаҥ тош шуулап калырап чыгарда бис бир ӱзӱк 

тоштыҥ ортозына јууктап браатканыбыс. Бу ок минутта мениҥ будумныҥ 

алтындагы тош тӧмӧн ага берди, мен теҥтирилдим. Мен суудыҥ ӧрӧги јанын 

јаар кӧрӧримде коркуганыма тамагым тура берди, уним чыкпай, козим 

караҥуйлана берди. Тоштыҥ боро кыртыжы тызыражып кӧдӱрӱлип турды. 

Араай шылырап мениҥ јанымда суу шорлоп чыгып турды.  Араай шуулап 

табыштанып турганыныҥ ортозында. Осиптыҥ табыжы јаҥырап турды! 

Таркагар....Тарай базыгар-башка-башка базыгар... Барып јат, калак барып 

јат капшагай меҥдеер уулдар! 

Оныҥ јӱзӱне адару чакандый секирип калып турды. Мениҥ будумныҥ 

алдындагы тош ооктоло оодылып, кыјыражып турды, будума суу тийди. Мен 

турып чыгала кӧзим кӧрбӧй Осип јаар калыдым. 

– Кайдар келдиҥ, – деп ол кыйгырды. – Тур! мында тескинбе! Јаҥыс 

јерге јуулбагр, бажыгарды оодорым! 

– Сууга тӱжерибис, – деп мен арайын айттым. 

– Унчыкпа! Сууга тенекте чӧгӧ берер, сен дезе мынаҥ чыгып ал... 



Озо баштап Мокей Будырин сууга тӱже берди. Ол ончобыстаҥ артык 

јалтанбай барып јаткан, кенетке оны будынаҥ тартып ийген чылап јоголо 

берди. Тош ӱстӱнде оныҥ јаҥысла бажыла тактадаҥ тудунган колы кӧрӱнди. 

– Болыш! – деп Осип кыйгырды: кӧдрӧгӧр ондо јуулбагар, бир эки кижи 

болышсын! 

Мокей айтты: 

– Кедери барыгар уулдар!... Мен бойым.. Алдырбас... 

Тошко чыгып алала силкинип айтты: 

–  Кӧр мынайда чындапта сууга чӧгӧ берериҥ. 

Сууга ӧдӱп калган кийимдерди ле ӧдӱги калыырга арчамык эдип тӧмӧн 

тартып турды: бастразы ла јылбыркай кӧжӱгӱн кыймыктаарга уур, араай, 

былјырма боло берди. Осип койон чылап бир тоштоҥ база бир тошко калып 

турды. Кечире калыйла, бир секунтка тура тӱжет айландыра кӧрип тыҥ 

кыйгырат: 

– Эй канайда барар керек кӧригер! 

Јаратка јууктап келер ле сайын, там ла ооктолып одылып элеп калган тош, 

улустар улам сайын ла сууга тӱжип турды. 

Город јанына бисти ӧткӱре агыза берди, удабас бисти Волгага алып 

чыгар. Ондо тош эм тургуза кыймыктагалак, бисти оныҥ алдына кийдре 

тартар. 

- Чӧгӧрибистеҥ маат јок, -деп Мордвин арайын айтты: је јаан тош кенетке 

јаратка барып сӱзе берди. 

– Јӱгӱр!... – деп Осип кыйгырып чыкты – канчала бар кӱчиҥ ле јӱгӱр! 

Тошко калыды, тайкылала јыгыла берди. Мордвин ла мен тура тӱштибис. 

Осипка болужарга санаганыбыс. 

– Је јӱгӱр! 

– Турыгар ӧбӧгӧн... 

Ол бажын тӧмӧндӧтти.  

– Мен будым сындырган ошкожым турып болбозым. 

Бис оны кӧдурип алала апардыбыс ол дезе арбанып турды: 



– Сууга тӱштигер уулдар! Ӱстӱнде кар јок тошты талдап базыгар, ол бек 

болор... 

Сууга ӧдип калган бойлорыбыс, омок болып јаратка чыгып келдибис. 

 

Кыскылтым мааны. 

 

Школдыҥ эжиги минут тоозына ла ачылып, јабылып турды. Балдар 

школго кийдире јӱгӱрдилер, кушкаштар ошкош чуркуражып турдылар. 

Ороомноҥ дезе база ондый-ок јардак омок табыш угулып турды. Кайра 

ачылып калган кӧзнӧктӧҥ кӱн кийдире чалып чактаны јарык эдип темдектеп 

јадат. 

Школдын каруулчыгы Трофимовна, база оныҥ јеени Стёпа кӧзнӧктиҥ 

алдында турдылар. 

– Јаан эне, ыйлап туругар – ба?  База-ла ада энемди сагышка алындыгар-

ба? Је куучындагар! 

– Нени куучындарым? Сагыжыма кирип ле келгенде, карыксына бередим. 

Мениҥ уулым, сениҥ адаҥ јардак, чачы бајыраш кожончы кижи болгон... 

Јаантайын ла албаты керегинде, јайым јӱрӱм керегинде кожоҥдоп туратан... 

Бир ката пол айдып јат: «Баштапкы май бастра ишмекчилердиҥ байрамы». 

Кӧрзӧм сениҥ адаҥ ла энеҥ экӱ городтыҥ ары јаны јаар барарга 

шыйдынып турдылар. Энеҥ база фабрикада иштеп турган. 

Олорго фабрикадаҥ нӧкӧрлӧри келди, олор айдышты. 

– Алёша, сен куучын айдарыҥ. 

Ондый куучындар керегинде Алеша тӱрмеге база кӧплӧ отурган. Мен ого 

айттым: 

– Алёша, чеберленер керек! 

Угатан беди мениҥ сӧзимди! Јаҥыс ла каткырды. Барарга белетене берди. 

Кӱн база бӱгӱнги ок чылап чалып турган, је мындый табыш јок болгон: 

эскиде ишмекчи кижиге байрам бар эмес... 

Олор барарга санадылар, сен дезе ӧнӧтийин чилеп уйгунып келеле, ыйлай 

бердиҥ. «Эне!» Ол тужунда сен бир јашту болгоҥ. 



Јӱре бердилер. Мен олорды сакып отурым. Курсак белетеп салганым. 

Келбедилер.  Сактадымла сактадым. Кӱн ажып брааткан, учунда јаҥыс Настя 

јанды. Јӱзӱн кижи кӧрӧр аайы јок эмтир. 

– Алешанька, – деп кыйгырдым, – ол канайты? 

Арайдаҥ ла јартына  чыгып алдым... Ишмекчилер городтыҥ ары јанына 

јуулган. Мааныны кӧдӱрип  јайа тудып турдылар. 

Бойыныҥ кожоҥын баштадылар. Куучын айдатан улустар агашка чыгып 

алды. Сениҥ адаҥ база агашка чыккан... Оныҥ ӱни јарт, сраҥай ла шаҥдый 

болгон. Улустар оныҥ куучынын угып јат. Кӧӧркийлерди казактар курчаган... 

Маҥтаткылап келеле камчы-ла согып тура бердилер. 

Аткылап тура бердилер...Алешаны агаштаҥ окло ӧлтуре адып 

тӱжӱрдилер. 

Настя ишке ӧлинип турды. Эрикчил болгоны оныҥ јурегин јип салган. 

Јӧткӱрер боло берди. Квартира чыкту јаман. Оорый ла ӧлип калды. Бис экӱ ле 

артып калдыбыс. 

Эх, эмди кӧрзӧҥ! Бистиҥ улустар колоннада турып јат, маанызы белен... 

Јаҥыс ла эмди кызыл мааны учун кижини айтпай јат... 

Школ балдарыныҥ колында јап јарт бичиктӱ кызыл маааны јалбрап 

турды. Ондо бичигени: «1 кы май эзендик болзын!» Озо качан бир  ӧлтӱрткен 

ишмекчилердиҥ канындый кичинек кызыл јылдыстар балдардыҥ тӧжинде 

кӱйип турды. 

– Је, јаан эне мен барадым! Степа алаҥзыбай тыҥ-тыҥ базып келеле, школ 

балдарына коштой  тура берди. 

